
Talba
MINUTI

THE CHAIRMAN (Onor. Jason Azzopardi): Hemm xi korrezzjonijiet jew xi kummenti fuq il-minuti?  L-Onor. George Vella.

ONOR. GEORGE VELLA: Mr Chairman, x'ġie deċiż għar-rigward ta’ l-aħħar paragrafu?

THE CHAIRMAN:  Li ġara kien - u hawn jikkoreġini l-Onor. Leo Brincat jekk ma nkunx preċiż fil-fatti – li waqt id-diskussjoni jiena kont informajt lill-Membri li l-iSpeaker, l-Onor Anton Tabone, kien għaddieli korrespondenza li turi kif Josep Borrell Fontelles, President tal-Parlament Ewropew, u diversi uffiċċjali għolja tal-Parlament Ewropew, inkluż Antonio Dos Santos, il-Viċi President tal-Parlament Ewropew, qed jagħmlu pressure biex l-Assemblea tal-Mediterran tmut fuq ommha.  

ONOR. GEORGE VELLA:  Inkitbu ittri b’ċerta insistenza lill-membri tal-pajjiżi kollha tal-Mediterran.

THE CHAIRMAN: Jiena informajt lill-Membri b'din il-korrispondenza.  Jiena ħassejt li kelli nitlob il-kumment ta’ Dr Simon Busuttil, Membru tal-Parlament Ewropew, peress li kelli ħjiel, u fil-fatt ikkonfermahuli fir-risposta tiegħu, li hu kontra li jkun hemm duplikazzjoni.  I beg to differ u fil-fatt jien u l-Onor. Leo Brincat tkellimna fis-sens li mhux se jkun hemm duplikazzjoni imma li dawn iż-żewġ entitajiet għandhom ikunu kumplimentari u m’għandhomx ikunu kompetituri.  Dr Simon Busuttil, mingħajr ma kkommetta ruħu għal sħabu, tana x'nifhmu li anke l-Membri Parlamentari Ewropej l-oħra donnu għandhom l-istess feeling però għalija that is hearsay għax jiena, bħall-Qorti, noqgħod fuq dak li nisma' quddiemi.  Dr Busuttil wera x-xettiċiżmu tiegħu però, to be fair with him, qal li jekk Malta qed tagħmel il-bid biex tospita s-Segretarjat ta’ din l-Assemblea allura hu, bħala Malti, lest jagħti s-support tiegħu lill-bid Maltija.  

Fid-dawl ta' dan, kien hemm suġġeriment biex dan il-Kumitat jistieden lill-Membri Parlamentari Ewropej Maltin u lill-membri tad-Delegazzjoni Maltija ta' l-Inter-Parliamentary Union biex flimkien naslu għal pożizzjoni komuni.  Dan għaliex l-Ispanjoli u xi wħud mill-Membri Parlamentari Ewropej ma jridux li titwaqqaf il-Parliamentary Assembly of the Mediteranean (PAM).  Jekk qed niftakar tajjeb dak kien il-ġist.  L-Onor. Leo Brincat.   

ONOR. LEO BRINCAT:  Mr Chairman, bħala point of departure kien hemm il-fatt li min-naħa ta' Malta qed isiru sforzi qawwija biex is-Segretarjat ta’ din l-assemblea jiġi bbażat hawn u allura aħna ħassejna li għalkemm hemm reżistenza mill-European Parliament, għallinqas, as a bare minimum, għandu jkollna s-solidarjetà tal-Membri Parlamentari Ewropej Maltin.  

ONOR. GEORGE VELLA:  Mr Chairman, jien mhux se nieħu ħin fuq din il-kwestjoni għax nistgħu niddiskutuha darb'oħra.  L-istramberija hija li fuq din il-ħaġa l-Ispanjoli kienu magħna fuq quddiem all the way, però meta morna Nafplion fil-Greċja biex formalment inwaqqfu din l-Assemblea, id-delegata Spanjola qalet li huma m’humiex fiha u biex ninsewhom għax hija m'għandhiex il-mandat mill-Cortes ħalli tiffirma magħna.  Dak il-ħin kulħadd baqa' jħares lejha.  Għidna, x'ġara f'daqqa waħda!  Dik kienet l-ewwel salvo, però minn hemmhekk wieħed kien qed jawgura li l-affarijiet jiġu riveduti.  

Però mbagħad segwa l-baráxx ta' Borrell li beda jattakka billi jibgħat ittri lill-President tal-Parlamenti kollha, inkluż lill-pajjiżi Għarab, fejn qalilhom li din hija duplikazzjoni, li m'għandniex bżonnha u li din għandha tinqatel.  Jiddispjaċini ngħid, li dan lanqas fehem id-differenza li hemm bejniethom.  Barra minnhekk - u dan qed ngħidu bl-akbar responsabbiltà - dan qed jara żewġ assemblej differenti fejn il-Euro-Med Parliamentary Assembly (EMPA) se jkollha l-qawwa u l-influwenza tal-Parlament Ewropew mentri fl-Assemblea tal-Mediterran ta' l-IPU se jkun hemm biss il-pajjiżi ta' madwar il-Mediterran.  Pajjiżi oħra jistgħu jidħlu, imma l-affarijiet jiġu diskussi fl-ambitu ta' dik l-istanza u mhux bl-influwenza tal-Ġermanja jew ta' l-Isvezja.  Dawn x'jidħlu fiha!  

Din il-kwestjoni qajjimniha aħna b'ċerta insistenza meta konna Napli u jien kont qajjimtha wkoll meta konna Brussels qabel il-Laqgħa Preparatorja għall-Kumitat Politiku ta' l-EMPA.  Meta qajjimna din il-kwestjoni f’Napli ġara li dan għen biex tissaħħaħ ir-rieda sabiex din l-Assemblea titwaqqaf.  Però jidher li għaddejja ħidma kbira.  Qaluli li meta l-Onor. Anton Tabone kellem lil Manuel Marin, dan kważi kisru għax he was very abrupt u qalu to forget it.  

Issa din ma tinvolvi xejn.  Għandek sempliċiment Assemblea oħra li fiha se jidħlu pajjiżi li m'humiex membri fl-EMPA bħal, per eżempju, il-Kroazja, il-Montenegro – dawk kollha li huma littorali mhux qegħdin hemm għalissa - u anke l-Libja.  Dan ifisser li aħna qegħdin nipprovaw nagħmlu bħal fil-każ tal-Council of Europe li huwa speċi ta’ l-intrata għall-Unjoni Ewropea, din se tkun inqas tassativa u inqas committed ma dawk il-pajjiżi li hemm fl-EMPA, li pajjiżi bħal-Libja lesti jidħlu f’din l-Assemblea però mhux lesti jidħlu fil-kwestjonijiet tal-Euro-Med Parliamentary Process.  

It-Territorji Palestinjani se jidħlu bħala assoċjati, jiġifieri bl-istess status li għandhom fil-United Nations.  Fuq din kien hemm argument peress li dawn ma jistgħux ikunu stat membru għax m'humiex stat imma jkollhom l-istess status li għandhom fil-UN.  Anke fl-IPU dawn m'humiex membri imma huma associate members.  

Din hija xi ħaġa li m'għandna nċeduha bl-ebda mod għax iż-żewġ naħat tal-Kamra kkoperaw u ħadmu ħafna fuqha.  Aħna dejjem ipparteċipajna b’mod sħiħ kemm meta l-barranin ġew hawn Malta kif ukoll meta aħna sifirna, anke dan l-aħħar meta konna Napli.  Jekk aħna nistgħu nġibu s-Segretarjat ta’ din l-Assemblea hawnhekk allura aħna qed nattiraw l-attenzjoni lejn pajjiżna f'din il-kwestjoni.  Kulħadd jgħid li aħna konna l-promoturi ta’ din il-ħaġa u li aħna ilna nitkellmu fuqha s-snin twal, sa mill-1982.  Jien ma nistax nifhem x'inhi l-kwestjoni li qed iqajjem Borrell.  Jekk l-MEPs tagħna iridu juru ċertu stand, għandhom jiġu jaqgħu u jqumu minn x'jgħidu l-gruppi tagħhom u jivvotaw kontra ġaladarba f’din hemm l-interess tagħna.  

THE CHAIRMAN:  Onor. George Vella, jien se napprofitta ruħi mill-preżenza tiegħek u nistaqsik jekk taqbilx li jkun għaqli li nlaqqa’ dan il-Kumitat u nistiednu l-MEPs u l-membri tad-delegazzjoni ta’ l-EMPA?  

ONOR. GEORGE VELLA:  Mhux hekk biss imma jien nemmen li għandha ssir laqgħa formali u l-proceedings nibagħtuhom lil Borrell ħalli jinforma ruħu b’dak li qegħdin nagħmlu hawnhekk u forsi nibagħtuhom ukoll lill-membri l-oħra.  Ma jistax ikun li aħna ma niċċaqalqux jekk ma tiċċaqlaqx l-Ewropa għax huwa minnu li aħna membri però aħna wkoll għandna l-inizjattivi tagħna.  

THE CHAIRMAN:  Grazzi.  Point taken.  L-ewwel opportunità li jkollna, nagħmlu din il-laqgħa u jekk jista' jkun sa tmiem din is-sena għax skond l-iSpeaker il-laqgħa ta' Diċembru ġiet posposta għal Jannar li ġej.  

ONOR. GEORGE VELLA:  Dan ix-xahar se ssir laqgħa f’Rabat ġewwa l-Marokk.

THE CHAIRMAN:  Kien se jkun hemm laqgħa f'Diċembru li issa ġiet posposta għal Jannar li ġej.  

ONOR. GEORGE VELLA: Se ssir laqgħa tal-Euro-Med Parliamentary Assembly f’Rabat fil-Marokk u hemm żgur li se tqum din il-kwestjoni.  Din il-laqgħa se tkun hosted minn Abdelwahad Radi, President tal-Parlament Marokkin.

THE CHAIRMAN:  Onor. Vella, meta se ssir din il-laqgħa?

ONOR. GEORGE VELLA: Din se ssir fl-20 u fil-21 ta’ Novembru u se jkun hemm Abdelwahad Radi, President tal-Parlament tal-Marokk, li miegħu għandna relazzjonijiet tajbin ħafna, u hemmhekk se tinqala' din il-kwestjoni.  Li qed jiġri huwa dan, ċerti pajjiżi ta' l-Afrika ta' Fuq qed jiġu cowed into acceptance min-naħa tal-pajjiżi l-oħra billi jagħtuhom xi Presidenza – u hawn ma neskludix lil Abdelwahad Radi - biex joqogħdu kwieti u allura diġà bdejna naraw ċertu cooling down minn ċerti pajjiżi.  Dan ifisser li din il-laqgħa hemm bżonn nagħmluha mill-iktar fis possibbli.  Abdelwahad Radi kien f’Napli u bħalna ħareġ all out kontra din l-inizjattiva ta' Borrell.

THE CHAIRMAN:  Grazzi.  Hemm xi kummenti oħra fuq il-Minuti ta’ l-aħħar laqgħa li kellna?  (Onor.  Membri:  No).

Il-Minuti tal-Laqgħa Nru. 062 li saret nhar l-Erbgħa, 2 ta' Novembru 2005, ġew konfermati.

THE CHAIRMAN:  Qed nippreżenta għaxar riżoluzzjonijiet adottati mill-Parlament Ewropew bejn is-26 u d-29 ta' Settembru 2005:  
European Parliament legislative resolution on the proposal for a Council decision on the conclusion of the Agreement between the European Community and the Republic of Bulgaria on certain aspects of air services. [(COM(2005)0158) – (C6-0177/2005) – (2005/0060(CNS)), P6_TA-PROV (2005)0343] adottata fis-27 ta’ Settembru 2005.

European Parliament legislative resolution on the proposal for a Council decision on the conclusion of the Agreement between the European Community and the Republic of Croatia on certain aspects of air services. [(COM(2005)0159) – (C6-0173/2005) – (2005/0059(CNS)), P6_TA-PROV (2005)0344] adottata fis-27 ta’ Settembru 2005.

European Parliament legislative resolution on the proposal for a Council regulation on the conclusion of the Protocol setting out the tuna fishing opportunities and financial contribution provided for in the Agreement between the European Economic Community and the Islamic Federal Republic of the Comoros on fishing off the Comoros for the period from 1 January 2005 to 31 December 2010.  [(COM(2005)0187) – (C6-0154/2005) – (2005/0092(CNS)), P6_TA-PROV (2005)0346] adottata fis-27 ta’ Settembru 2005.

European Parliament resolution on the 25th Anniversary of Solidarity and its message for Europe. [P6_TA-PROV (2005)0357] adottata fit-28 ta’ Settembru 2005.

European Parliament resolution on oil dependency. [P6_TA-PROV (2005)0361] adottata fid-29 ta’ Settembru 2005.
European Parliament resolution on the outcome of the United Nations World Summit of 14-16 September 2005. [P6_TA-PROV (2005)0362] adottata fid-29 ta’ Settembru 2005.
European Parliament resolution on Belarus [P6_TA-PROV (2005)0363] adottata fid-29 ta’ Settembru 2005.

European Parliament resolution on EU-India relations: A Strategic Partnership. [(2004/2169(INI), P6_TA-PROV (2005)0364] adottata fid-29 ta’ Settembru 2005.

European Parliament resolution on the European Road Safety Action Programme: Halving the number of road accident victims in the European Union by 2010: A shared responsibility [(2004/2162(INI), P6_TA-PROV (2005)0366] adottata fid-29 ta’ Settembru 2005.

European Parliament resolution on Tunisia. [P6_TA-PROV (2005)0368] adottata fid-29 ta’ Settembru 2005.

MOZZJONI DWAR 
IL-ĦRUĠ TA’ ORDNI FUQ 
IT-TRATTAT TA’ ADEŻJONI BEJN 
L-ISTATI MEMBRI TA’ 
L-UNJONI EWROPEA U 
R-REPUBBLIKA TAL-BULGARIJA U
R-RUMANIJA.

THE CHAIRMAN:  Ngħaddu għall-item prinċipali li għandna fuq l-aġenda, jiġifieri l-Mozzjoni dwar il-Ħruġ ta' Ordni fuq it-Trattat ta' Adeżjoni bejn l-iStati Membri ta’ l-Unjoni Ewropea u r-Repubblika tal-Bugarija u r-Rumanija.  

Peress li l-Onor. George Vella għandu impenn f'kumitat ieħor se nibda billi nistieden lilu biex jagħmel il-kummenti tiegħu.  L-Onor. Vella. 

ONOR. GEORGE VELLA:  Mr Chairman, ma naħsibx li għandna nieħdu ħafna ħin fuq din il-mozzjoni.  Il-brief li ppreżentalna s-Sur Joseph Camilleri, ir-Research Analyst tal-Kumitat, hija tajba ħafna għax għandna l-fatti kif inhuma.  This is an ongoing process.  Lill-Bulgarija u lir-Rumanija jriduhom on board u għalkemm qegħdin jgħaġġluhom biex jiġu up to standard, il-fatt hu li they are not up to standard.  Kulħadd jaf li dawn għadhom lura ħafna kważi fl-oqsma kollha.  Hawnhekk għandna r-realtà tal-fatti u r-realtà politika.  Ir-realtà politika hija to get them in as soon as possible bħalma way back kien ġara fil-każ ta’ Spanja u l-Portugal li riedu joħorġuhom minn taħt id-dittatorjat u jdaħħluhom f'demokrazija.  

Dawn jafu li jekk kemm-il darba mhux se jkunu fast fil-każ tar-Rumanija u l-Bulgarija jista’ jiġri li jidħol ċertu diżappunt u l-affarijiet jerġgħu jmorru lura għal li kienu.  Dawn il-pajjiżi qegħdin jgħaġġlu kemm jifilħu però jafu li they cannot stand to scrutiny.  L-iktar ħwejjeġ li spikkaw meta jien kont qed naqra fuq dawn iż-żewġ pajjiżi kienu l-korruzzjoni in high places, il-ġudikatura li m’hijiex reliable u l-pulizija li m'hijiex ta' min jafdaha.  Dan ifisser li l-istrutturi amministrattivi fundamentali għadhom m'humiex qed jaħdmu kif suppost.  Dan apparti l-fatt li f’dawk li huma standard of living u l-affarijiet ġenerali tant huma 'l bogħod u maqtugħin mir-realtà li mhux imbuttatura għandhom bżonn imma rocket warajhom biex ilaħħqu.  Li qed jiġri hu li you keep them on board, tgħidilhom li probabilment se naslu però it is very likely that it will be remanded to January 2008 mingħajr ma jiddiżappuntawhom.  

Aktar kmieni kont qed nitkellem ma' l-Onor. Leo Brincat għax din m'hijiex xi ħaġa ġdida.  L-idea ta' l-Unjoni Ewropea hija interessanti ħafna għax it wants to complete the circle, jiġifieri wara l-Ungerija jiġu r-Rumanija u l-Bulgarija biex tagħlaq ċ-ċirku tal-Balkani.  Dan ikun ifisser li bil-Greċja u t-Turkija se tagħlaq dik l-enclave tal-Montenegro, is-Serbja u l-Kroazja, li magħha diġà għaddejjin id-diskussjonijiet, u lil dawk qegħda tgħidilhom: intkom imdawrin bil-Membri ta' l-Unjoni Ewropea u allura m'hemmx logħob għax se jkun hemm il-kontrolli u you are in line for membership but in due time.  

Hawnhekk għandna messaġġ politiku għax fil-fatt kellna lil Awstrija tati l-backing lill-Kroazja, li ma ninsewx kienet l-ewwel stat li telqet mill-Federazzjoni Jugoslava bil-backing kollu tal-Germanja, imbagħad qabżet Franza li tat il-backing tagħha lis-Serbja.  Illum l-Awstrija is championing il-kwestjoni tal-Kroazja u għalhekk qed ikollna l-kwestjoni tat-Turkija u mhux Turkija.  M'jien qed ngħid xejn ġdid imma qed nirrepeti dak li nkiteb u dak li ilu għaddej.  Hemm ħafna tamiet, bħal, per eżempju, li l-Kosovo jieħu l-Indipendenza mis-Serbja u li l-Montenegro jinqata' mis-Serbia.  L-Unjoni Ewropea lil dawn qed tgħidilhom biex joqgħodu kwieti għax dawn l-affarijiet eventwalment jaslu within the EU.  Il-Bulgarija u r-Rumanija huma żewġ pajjiżi kbar li għandhom ħafna x'joffru u li malli jiftħu s-swieq tagħhom they become a very good market għall-esportazzjoni mill-pajjiżi Ewropej.  

Jiena ngħid li aħna m'għandna jkollna xejn kontra li dawn iż-żewġ pajjizi eventwalment isiru membri għax għalina nkunu 25 jew 27 pajjiz mhux se tagħmel differenza.  Barra minhekk dawn m'għandhom xejn li jista' jkun ta' periklu għalina u allura fuq din we should go by the majority.  Ma ninsewx li f'April tas-sena d-dieħla se joħroġ ir-rapport tal-Commission u għaldaqstant, as we go along, se jkun hemm aktar rapporti u kull rapport jagħtik analiżi ta’ kif inhuma l-affarijiet.  Jien inħoss li they are set back to 1 January 2008, iktar u iktar minħabba l-kwestjoni tal-kostituzzjoni.  Hemm raġunijiet validi biex ikunu jistgħu jbiegħuhilhom għax knowing that they are in line ma jkun ġara xejn jekk nipposponu b'sena.  L-unika ħaġa hija li dawn iż-żewġ pajjizi qed jiswew lill-Unjoni Ewropea ammonti kbar ta' flus biex jgħollu l-livell tagħhom però, kif għedt fil-bidu, l-inkwiet ta' l-Unjoni Ewropea huwa dwar fejn sejrin dawn il-flus minħabba l-korruzzjoni kbira li hemm.  Aħna nisperaw li dawn il-pajjiżi jirranġaw għax jekk ikollok żewġ pajjiżi bħal dawn li m'humiex stabbli se jkollok il-problemi.  Per eżempju, tieħu gost tara pajjiżi bħall-Albanija u l-Moldovja li llum jidhru li saru stabbli u mingħajr dawk il-problemi li kellhom.  Jekk il-Bulgarija u r-Rumanija jsiru aktar sodi u jimxu 'il quddiem ikun jaqbel għal kulħadd.  

Mr Chairman, jien naħseb li m'għandna jkollna xejn favur jew kontra f’din il-kwestjoni.  We are not championing their cause and we are not objecting to their becoming members u allura aħna għandna noqogħdu fuq dak li tgħid il-Kummissjoni fir-rapport finali. 

THE CHAIRMAN:  Jien ma nistax ma naqbilx ma’ dak li qal l-Onor. George Vella.  Aktar kummenti?  L-Onor. Asciak.  

ONOR. MICHAEL ASCIAK: Mr Chairman, jien naqbel kompletament ma' l-Onor. George Vella.  Huwa importanti li we have them on board però, bħalma għamlet fil-każ ta’ kull pajjiż ieħor, l-Unjoni Ewropea għandha tara li dawn iż-żewġ pajjiżi, kif ukoll fil-każ tat-Turkija, jidħlu meta jkun hemm il-kundizzjonijiet stabbiliti bil-Copenhagen Criteria.  L-unika ħaġa li rrid inżid hija li fir-rapport għandu jidħol li Malta is in favour of Rumania’s and Bulgaria's accession however we will abide and act according to the Commission's recommendations.  Dan ir-rapport se jmur għand il-Ministry of Foreign Affairs?  

THE CHAIRMAN: Le.

ONOR. MICHAEL ASCIAK:  Hemm xi mozzjoni?  

THE CHAIRMAN:  Dan ir-rapport huwa for our internal consumption u se jittieħed vot fil-plenarja.

ONOR. MICHAEL ASCIAK: Jekk dan ir-rapport se jingħata lill-Membri tal-Parlament jien nixtieq li fil-każ tal-Bulgarija nsemmu l-problema tal-minoritajiet, bħar-Roma minority, jiġifieri l-gypsies.  Fir-Rumanija din hija problema serja wkoll u dan nafu għax fis-seba’ snin li għamilt fil-Council of Europe għamilt ħabib ma’ wieħed deputat li ġej minn parti tar-Rumanija fejn hemm minorità kattolika Ungeriża.  Lil persuni minn din il-minoranza ma jħalluhomx imorru skola u jwarrbuhom fil-ġenb.  Jiġifieri hawnhekk under Protection of Minorities, apparti d-disabled u l-mentally ill nixtieq nara mniżżel ukoll il-Hungarian Catholic minority. 

THE CHAIRMAN:  L-Onor. Brincat.

ONOR. LEO BRINCAT:  Mr Chairman, jien m'għandi xejn x'nikkritika għall-pożizzjoni li qed tittieħed.  Xtaqt nagħmel biss xi osservazzjonijiet żgħar.  Jien naħseb li kieku kellna preżenti lil xi ħadd mill-EU Directorate kien ikollna dibattitu aħjar għax dan forsi kien jelabora xi ftit aktar fuq il-paper tajba ħafna li għamel is-Sur Camilleri.  

Jiena nifhem u naqbel ma' dak li qal il-kollega tiegħi l-Onor. George Vella u anke ma’ dak li qal l-Onor. Michael Asciak li aħna għandna nimxu mal-maġġoranza, jiġifieri according to the Commission’s recommendations.  Però jien naħseb li ma kien ikun hemm xejn ħażin kieku l-Gvern Malti qalilna x’inhi l-fehma tiegħu at this point in time indipendentement mill-pożizzjoni tal-Commission ħalli meta f’April din tippubblika r-rapport tagħha u li aħna se nimxu fuqu, nkunu f'pożizzjoni ngħidu li dik hija wkoll il-pożizzjoni tal-Gvern Malti.  

Qed ngħid hekk għax għalkemm l-issue tat-Turkija hija totalment differenti peress li t-Turkija għadha aktar lura, kien hemm diversi pajjiżi li esprimew fehmiet kontrastanti.  Jien mhux qed nantiċipa li se jkun hemm l-istess kuntrast fir-rigward tar-Rumanija jew tal-Bulgarija, imma personalment - and this is strictly my personal view - kont nixtieq li kieku f’dan il-każ kellna l-fehma tal-Gvern Malti.   Għal dan il-għan jien kont nippreferixxi kieku l-concluding paragraph regarding Malta's position kien aktar imlaħħam altrimenti jien naħseb li bħala rapport huwa tajjeb ħafna għax is-Sur Camilleri elenka kemm l-istrengths kif ukoll il-weaknesses li qed ixekklu lil dawn il-pajjiżi milli jimxu 'l quddiem daqskemm nixtiequ lkoll kemm aħna.  

ONOR. GEORGE VELLA:  In all good faith ma naqbilx ma' l-Onor. Brincat li kien ikun aħjar kieku aħna rajna l-pożizzjoni tal-gvern.  Jien naħseb aħjar li l-ewwel ngħidu l-fehma tagħna ħalli nieħdu pożizzjoni bla ma nkunu preġudikati minn dak li jkun iddeċieda l-gvern u allura dak li ngħidu ngħiduh bonarjament.  Jekk imbagħad il-Ministru jgħidilna li l-gvern iddeċieda li jopponi ħalli mbagħad niddibattu għaliex il-gvern se jopponi.  Però aħna għandu jkollna ċ-ċans biex bħala Foreign and European Affairs Committee nitkellmu qabel ma jkollna l-pożizzjoni tal-gvern.

ONOR. LEO BRINCAT:  Il-gvern mhux diġà qed jgħid li it is going to abide with the Commission’s recommendations.  

ONOR. GEORGE VELLA:  Jien naqbel mal-pożizzjoni tal-gvern għax dik hija wkoll il-pożizzjoni personali tiegħi.  We are such small fry, mhux qed ngħid dan b'sens ta' inferjorità.  Ara kieku kienet l-Italja li qiegħda viċin tagħna u li magħha għandna relazzjonijiet tajbin allura aħna konna nistudjaw dwar x'impatt dan kien se jkollu fuqna.  Però mar-Rumanija u mal-Bulgarija la għandna negozju u lanqas għandna titjiriet diretti imma dawn se jkunu parti minn familja, if I may use the phrase, imma mhux se jkollhom impatt dirett li jista' jaffettwana u allura ngħid that we go by the majority.  

Jiġifieri, jekk il-Commission se tgħid li hemm biżżejjed raġunijiet to postpone or to make it immediate allura nerġgħu niltaqgħu biex niddiskutuhom.  Il-Kumitat tagħna mhux bħal Grand Committee tal-pajjiżi Nordiċi u allura la se ninfluwenzaw u lanqas se norbtu lill-Ministru fil-pożizzjoni li jieħu.  Hawnhekk m'għandniex dik il-fakultà.  Hawnhekk aħna nesprimu kif qed naħsbuha irrespettivament minn x'ikun qal il-gvern.  Jien naħseb li din il-kwestjoni m'għandhiex tqajjem passjonijiet.

THE CHAIRMAN:  Grazzi.  B'sens ta' lealtà lejn il-Membri ta’ dan il-Kumitat nixtieq ninformakom li aħna tlabna l-pożizzjoni tal-Gvern Malti dwar din il-kwestjoni u verbalment qalulna li l-pożizzjoni hija dik espressa f'paġna 13, jiġifieri li Malta will abide and act according to the Commission’s recommendations.  Jien ħassejtni fid-dmir li din għandi nġibha għall-attenzjoni tagħkom.  Però nerġa ngħid din hi l-pożizzjoni tal-Ministeru ta’ l-Affarijiet Barranin kif ikkomunikata lilna verbalment.

Nixtieq ninforma lill-Kumitat liema pajjiżi u parlamenti oħra rratifikaw it-Trattat ta' Adeżjoni mal-Bulgarija u mar-Rumanija.  L-ewwel kien hemm is-Slovakkja, f'Ġunju ta' l-2005, imbagħad kien hemm ir-Repubblika Ċeka, is-Slovenja, l-Greċja, Ċipru u l-Ungerija.  Jekk m'inix sejjer żball, Malta se tkun s-seba' pajjiż li se tirratifika dan it-Trattat.  

Naqbel perfettament ma' dak li ntqal mit-tliet kelliema preċedenti fis-sens li l-livelli għolja ta’ counterfeiting u ta' korruzzjoni fiż-żewġ pajjiżi huma nkwetanti.  Jidher ukoll li kemm il-Bulgarija kif ukoll ir-Rumanija għandhom bżonn jirrinfurzaw l-isforzi tagħhom biex ikollhom l-istrutturi neċessarji u l-administrative capacity sabiex ikunu jistgħu japplikaw is-support schemes għall-bdiewa u biex jagħmlu l-pagamenti neċessarji fl-ambitu tal-Common Agricultural Policy.  Għaldaqstant jien naqbel perfettament li din il-perception ta' korruzzjoni li hemm f’livelli għolja f’dawn iż-żewġ gvernijiet trid tiġi miġġielda bis-sħiħ sabiex meta l-Unjoni Ewropea tati l-fondi, kif diġà qed tagħmel, speċjalment permezz tal-PHARE, l-ISPA u s-SAPARD programmes, wieħed iserraħ moħħu li l-fondi qed imorru fejn suppost imorru.  

Jien naqbel perfettament li għandna nirrikmandaw lill-Parlament li sakemm l-Kummissjoni Ewropea tkun sodisfatta bil-progress li qed jagħmlu dawn iż-żewġ pajjiżi, aħna għandna nkunu favur ir-ratifika tat-Trattat ta' Adeżjoni.  Jien naqbel mal-pożizzjoni tal-Gvern Malti li dawn iż-żewġ pajjiżi għandhom jissieħbu meta l-Kummissjoni Ewropea tkun sodisfatta anke jekk dan ikun ifisser il-bżonn ta' safeguard clause u ta’ postponement clause.  

Personalment lili tinkwetani ħafna l-aħbar li ħierġa mill-Bulgarija li partit neo-nażista, magħruf bħala ATAKA, qed jippromwovi r-razziżmu u x-xenofobija kif ukoll iċ-ċaħda ta' l-olokawst.  Jidher li s-support għal dan il-partit żdied minn 8% għal 12% f'temp ta' ftit xhur.  Għaldaqstant jien naqbel ma' dak li qal l-Onor. Michael Asciak li dawn huma issues importanti għax aħna rridu li dawn iż-żewġ pajjiżi jħaddnu l-prinċipju ta' l-unità fid-diversità mibni fuq ir-rispett u t-tolleranza.  Having said that, jidher li dawn iż-żewġ pajjiżi għandhom market economy li qed tiffunzjona u li jinsabu resqin lejn il-Copenhagen Criteria b’mod sodisfaċenti.   

Għaldaqstant qegħdin naqblu li fir-rapport tiegħi lill-Kamra se nirrikmanda lill-Parlament biex jivvota favur ir-ratifika tat-Trattat ta' Adeżjoni mal-Bulgarija u r-Rumanija.  Jekk taqblu, jien nissuġġerixxi li dan ir-rapport li għandna quddiemna ngħadduh lill-65 Membru Parlamentari ħalli dawn ikunu jafu fuq liema bażi aħna wasalna għall-konklużjoni tagħna.  

Jekk m’hemmx aktar kummenti ngħaddu għall-item Affarijiet Oħra.  L-Onor. Brincat.

ONOR. LEO BRINCAT:  Mr Chairman, xtaqt ngħid xi ħaġa fuq żewġ punti żgħar. Fl-aħħar laqgħa li kellna ta’ dan il-Kumitat aħna konna tkellimna ma' Dr Simon Busuttil, Membru tal-Parlament Ewropew, dwar il-possibiltà li dan il-Kumitat jagħmel żjara ta’ orjentament fi Brussels.  Nixtieq ngħid, just for the record, li jien għamilt kuntatt mas-Sur Joseph Muscat, Membru tal-Parlament Ewropew fis-Socialist Group, u dan qabel mal-proposta ta' Dr Simon Busuttil fis-sens li għandna nfittxu l-finanzjament ta’ żjara bħal din mill-gruppi politiċi ewlenin skond ta’ liema partiti politiċi huma l-membri ta' dan il-Kumitat.  Is-Sur Muscat qabel li wara li javviċina l-Grupp Soċjalista għandu jinforma lil Dr Simon Busuttil ħalli jikkordinaw flimkien biex iż-żjara tal-membri ta’ dan il-Kumitat isseħħ fl-istess data u mhux nofsna nitilgħu f’data u n-nofs l-ieħor jitilgħu f’data oħra.  

Punt ieħor li nixtieq nagħmel, issa li l-budget ilu li ġie tabled ftit ġranet, huwa jekk ġiex ippreżentat il-budget ta’ dan il-Kumitat għax naħseb li jkun tajjeb li iċ-Chairman, meta jħoss li jkun opportun, jiskeda fuq bażi proviżorja dawk il-mawriet li jista' jkollna barra l-pajjiż matul is-sena d-dieħla.  Dan qed ngħidu minħabba l-impenji li kull wieħed minna jkollu u anke minħaba skadenzi elettorali u affarijiet simili.

THE CHAIRMAN; Rigward l-ewwel punt, nixtieq nirringrazzja lill-Onor. Brincat talli kien ġentili biżżejjed li informalment informani dakinhar stess li għamel dak il-kuntatt.  Jiena ħerqan ħafna li din iż-żjara tagħna sseħħ u f’dan ir-rigward jidher li l-affarijiet mexjin f’dik id-direzzjoni.  

Dwar it-tieni punt, ir-risposta tiegħi hija le.  Jiena m'għandix il-budget li se jkun allokat lil dan il-Kumitat għas-sena d-dieħla.  F’dan ir-rigward irrid ngħid li ftit tal-ġranet ilu jien ġentilment fakkart lill-iSkrivan tal-Kamra u tani indikazzjoni verbali li l-allokazzjoni tal-budget se tkun bejn wieħed u ieħor l-istess bħalma kienet għal din is-sena.  L-iSkrivan tal-Kamra wegħdni li fil-futur qarib il-membri kollha ta’ dan il-Kumitat għandhom jirċievu l-allocation tal-budget.  Jien nista’ nikkonferma li l-Kumitat għandu jżur l-Israel tentatively f'Jannar, il-Kroazja, ir-Russja f'Marzu u r-Repubblika Ċeka fl-ewwel erba' xhur tas-sena.  Meta jkolli l-budget inkun nista' nikkonsulta magħkom però dawk huma erba' pajjiżi li nista’ nikkonferma għalkemm id-dati m'humiex konfermati.  Il-ħsieb tiegħi huwa li nabbinaw ir-Repubblika Ċeka u l-Kroazja fi żjara waħda biex b’hekk niffrankaw il-flus.  

Infakkar lill-Membri li dan il-Kumitat qed jiġi aġġornat għal bħal għada ġimgħa fis-7.00 p.m. meta se jkollna bħala mistieden lis-Sur Paul Mifsud, li huwa l-kordinatur tal-Mediterranean Action Plan tal-UNEP li huwa bbażat fil-Greċja.  Is-Sur Paul Mifsud se jagħtina presentation fuq il-Mediterranean Action Plan tal-Barcelona Convention b'riferenza partikolari għal Malta.  Nawgura li dakinhar nonoraw lill-mistieden tagħna bil-preżenza sħiħa tagħna.  Grazzi.

Fit-7.45 p.m. il-Kumitat aġġorna għal l-Erbgħa 16 ta’ Novembru 2005 fis-7:00 pm. 

